
ᒐᕙᒪᑐᖃᒧᑦ/ᐊᒡᒍᖅᓯᒪᓂᒃᑯᑦ/ᓄᓇᕗᒻᒧ ᒥᓂᔅᑕᓄᑦ ᐅᓂᒃᑳᖅ 

 
ᐅᓪᓗᖓ:   ᔫᓂ 17 ᐊᒻᒪ 18, 2015  

   (ᑐᕌᓐᑐ, ᐋᓐᑎᐅᕆᐆ) 
 
ᑕᐃᒎᓯᖓ: 20-ᖓᑦ ᒥᓂᔅᑕᐃᑦ ᑲᑎᒪᑎᓪᓗᒋᑦ ᑲᓇᑕᒥ ᐅᐃᕖᑑᖅᐸᒃᑐᓄᑦ  

   “ᖁᕝᕙᓯᒃᑎᓪᓕ ᖃᐅᒪᓗᓂᓗ ᐃᑯᐊᓚᓂᖓ ᑲᓇᑕᒥᐅᑦ ᐅᐃᕖᑑᖅᐸᒃᑐᑦ” 
 
ᐃᖅᑲᓇᐃᔭᕐᕕᒃ:  ᐃᓕᖅᑯᓯᓕᕆᔨᒃᑯᑦ   

 

ᐃᓚᐅᖃᑕᐅᔪᑦ:  ᒪᓕᒐᓕᐅᖅᑎ ᔪᐊᔾᔨ ᑯᒃᓱᒃ, ᒥᓂᔅᑕ ᐅᖃᐅᓯᕐᓄᑦ 

 ᓇᐅᓪᓚᖅ ᐊᕐᓇᖁᖅ, ᒥᓂᔅᑕᐅᑉ ᑐᒡᓕᒃᑲᓐᓂᖓ, ᐃᓕᖅᑯᓯᓕᕆᔨᒃᑯᑦ 

 ᒥᓯᐅᓪ ᐹᑦᕕᓐ, ᐊᐅᓚᑦᑎᔨ ᐅᐃᕖᑐᑦ ᐱᔨᑦᑎᕋᖕᓂᕐᒧᑦ, ᐃᓕᖅᑯᓯᓕᕆᔨᒃᑯᑦ 

 ᒪᐃᓖᓐ ᐱᓗᕉᔅ, ᐱᓕᕆᐊᒃᓴᓕᕆᔨ, ᐃᓕᖅᑯᓯᓕᕆᔨᒃᑯᑦ 

 ᓵᓐ ᑎᐋᔨᓐᑯᐊᑦ, ᒥᓂᔅᑕ ᑯᒃᓱᖕᒧ ᐃᑲᔪᖅᑎ 
 
ᓄᓇᕗᑦ ᓇᓃᓐᓂᖓ: 

 ᓄᓇᕗᑦ ᐱᓕᕆᐊᖃᕈᒪᕗᖅ ᐊᑑᑎᑦᑎᐊᖅᑐᒥᑦ, ᐃᖏᕐᕋᓂᖃᑦᑎᐊᖅᑐᒥᑦ ᐃᓕᖅᑯᓯᕐᒧᓪᓗ ᐊᒃᑑᑎᔪᒥᑦ 

ᐱᔨᑦᑎᕋᐅᑎᓂᒃ ᐅᐃᕖᑑᖅᐸᒃᑐᓄᑦ ᓄᓇᕗᒻᒥ, ᑕᐃᒪᐃᑦᑕᕆᐊᖃᖅᖢᓂ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ 

ᐱᖁᔭᖅᑎᒍᑦ (OLA), ᐊᑐᓕᖁᔭᐅᔪᖅᑎᒍᓪᓗ ᒫᔾᔨ 2015-ᒥᑦ ᐅᓂᒃᑳᓕᐊᖑᓚᐅᖅᑐᒥᑦ “ᓯᕗᓪᓕᐅᔾᔭᐅᔪᒪᔪᑦ 

ᐅᐃᕖᑑᖅᐸᒃᑐᓄᑦ ᓄᓇᕗᒻᒥ ᐱᓪᓗᒍᑦ ᐅᐃᕖᑐᑦ ᐱᔨᑦᑎᕋᐅᑏᑦ”.  

 “ᓄᓇᓕᖕᓂ ᐋᖅᑭᒋᐊᕈᑏᑦ” ᓇᓗᓇᐃᖅᑕᐅᓚᐅᖅᑐᑦ ᓯᕗᒧᑦ ᐊᑉᓗᖅᑕ: ᓯᕗᒻᒧᐊᖃᑎᒌᖕᓂᖅ 2014-2018-ᒥᑦ 

ᐃᑲᔫᑕᐅᓇᓱᐊᖅᖢᓂ ᐃᓅᖃᑎᒌᑦᑎᐊᕋᓱᐊᕐᓂᖕᒧᑦ ᓄᓇᓕᖕᓂᓪᓗ ᖃᑭᒪᓇᓱᐊᕈᑎᒧᑦ. ᐊᑐᓕᖅᑎᑦᑎᓂᖅᑎᒍᑦ 

ᐅᖃᐅᓯᕗᑦ-ᒥᑦ, ᓄᓇᕗᑦ ᐱᓕᕆᖃᑎᖃᕈᒪᕗᖅ ᐅᐃᕖᑑᖅᐸᒃᑐᓂᑦ ᓇᓂᓯᓇᓱᐊᕐᓗᑎᒃ “ᓄᓇᓕᖕᓂ 

ᐋᖅᑭᒋᐊᕈᑎᒃᓴᓂᑦ” ᐱᐅᓯᒋᐊᖅᑎᑦᑎᓂᐊᖅᑐᑦ ᐱᕙᓪᓕᐊᓂᕆᔭᐅᔪᓂᑦ ᐊᑐᖅᑕᐅᓂᖏᓐᓂᒡᓗ ᐅᐃᕖᑐᑦ 

ᐱᔨᑦᑎᕋᐅᑏᑦ. 

 
ᑲᑎᒪᓂᐅᑉ ᖃᓄᐃᓐᓂᖓ/ᒫᓐᓇᐅᔪᖅ ᖃᓄᐃᓕᖓᓂᕆᔭᐅᔪᖅ:  

 
ᐊᒡᒍᖅᓯᒪᓂᒃᑯᑦ/ᓄᓇᕗᒻᒥ ᑲᑎᒪᓂᖅ 

 ᐊᒡᒍᖅᓯᒪᓂᒃᑯᑦ/ᓄᓇᕗᒻᒥ ᑲᑎᒪᑎᑦᑎᓚᐅᖅᑐᖅ ᒪᓕᒐᓕᐅᖅᑎ ᒫᑎᓕᓐ ᒪᐃᓗ, ᒥᓂᔅᑕ ᑲᒪᒋᔭᓕᒃ 

ᐅᐃᕖᑑᖅᐸᒃᑐᓄᑦ ᐋᓐᑎᐅᕆᐆᒥ.  

 ᐅᖃᐅᓯᐅᓪᓗᐊᑕᓚᐅᖅᑐᖅ ᐊᒡᒍᖅᓯᒪᓂᒃᑯᑦ/ᓄᓇᕗᒻᒥ ᑲᑎᒪᓂᕐᒥᑦ ᐅᐃᕖᑑᖅᐸᒃᑐᑦ ᓅᑉᐸᓪᓕᐊᔪᑦ ᒥᒃᓵᓄᑦ, 

ᐱᓗᐊᙳᐊᖅᑎᒥᒡᓗ ᖃᓄᖅ ᐃᑲᔪᖅᓯᕐᓂᖓᓂ ᓴᓈᓄᑦ ᖃᑭᒪᓇᓱᐊᕈᑎᐅᓪᓗ ᐱᕙᓪᓕᐊᓂᖓᓂ ᑲᓇᑕᒥ 

ᐊᕕᖅᑐᖅᓯᒪᔪᑦ ᓄᓇᓄᑦ.  

 ᑲᑎᒪᓂᕐᒥ ᐃᓚᒋᔭᐅᖃᑕᐅᓪᓗᓂ, ᒪᑎᓖᓐ ᒪᐃᓗ, ᐊᒻᒪ ᔮᓐ ᒫᐅᒃ ᕗᐊᓂᐄ, ᑯᐸᐃᖕ ᒥᓂᔅᑕᖓ ᑲᒪᒋᔭᓕᒃ 

ᑲᓇᑕᒥ ᒐᕙᒪᓕᕆᔨᓄᑦ ᑲᓇᑕᒥᓪᓗ ᐅᐃᕖᑑᖅᐸᒃᑐᓄᑦ, ᐅᓂᒃᑲᐅᓯᖃᓚᐅᖅᑐᑦ 

ᐱᓕᕆᐊᕆᓇᓱᐊᖅᐸᓚᐅᖅᑕᒥᖕᓂᑦ ᖃᓄᐃᔾᔪᑎᒋᓚᐅᖅᑕᖏᓪᓗ ᓇᓗᓇᐃᖁᓪᓗᒋᑦ ᓰᐲᓰᒃᑯᑦ ᓈᓚᐅᑎᖏᑦ 

(ᐅᐃᕖᑦ ᓰᐲᓰᖓ) ᑮᓇᐅᔭᖁᑎᖏᑦ ᐱᓕᕆᐊᖃᕈᑕᐅᔪᓐᓇᕋᓗᐊᕐᒪᖔᑦ ᑎᓕᔭᐅᔾᔪᑎᒋᓯᒪᔭᒥᖕᓂ ᑲᓇᑕᓕᒫᒥ 

ᓈᓚᐅᑎᖃᖅᑎᑦᑎᔨᐅᓂᕐᒧᑦ ᑐᓴᖅᑕᐅᑎᑦᑎᓂᕐᒧᑦ ᐱᖁᔭᖅᑎᒍᑦ.  

 

 

 

ᒐᕙᒪᑐᖃᑯᑦ/ᐊᒡᒍᖅᓯᒪᓂᒃᑯᑦ/ᓄᓇᕗᒻᒥ ᑲᑎᒪᓂᖅ   

 ᒐᕙᒪᑐᖃᑯᑦ/ᐊᒡᒍᖅᓯᒪᓂᒃᑯᑦ/ᓄᓇᕗᒻᒥ ᑲᑎᒪᓂᕐᒥ ᑲᑎᒪᑎᑕᐅᓚᐅᖅᑐᑦ ᒥᓂᔅᑕ ᒪᐃᓗᒥᑦ (ᐋᓐᑎᐅᕆᐆ) 

ᐊᒻᒪ ᔮᒃᔅ ᒍᐊᑦᒥ, ᒪᓕᒐᓕᐅᕐᕕᒡᔪᐊᕐᒥ ᑎᑎᕋᖅᑎ ᑲᓇᑕᐅᑉ ᓯᕗᓕᖅᑎᖓᓄᑦ, ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ 

ᐱᕙᓪᓕᐊᔪᓕᕆᔩᓪᓗ ᑐᑦᑕᕐᕕᖓᓄ ᑲᓇᑕᒥ ᑯᐸᐃᖕᒧ (ᑲᓇᑕ). 



 ᒥᓂᔅᑕᐃᑦ ᑲᑎᒪᖃᑕᐅᔪᑦ ᐅᖃᖃᑎᖃᓚᐅᖅᑐᑦ ᒍᕇᐊᒻ ᕗᕇᓱᒥᑦ, ᑲᒥᓯᓇ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ 

ᑲᓇᑕᒥ, ᐊᒻᒪ ᕗᕌᓐᓱᐊ ᐳᐃᓘ, ᐋᓐᑎᐅᕆᐆᒥ ᐅᐃᕖᑐᑦ ᐱᔨᑦᑎᕋᖕᓂᕐᒧᑦ ᑲᒥᓯᓇᖓ, 

ᐅᖃᐅᓯᖃᖅᑐᐃᓐᓇᐅᓪᓗᑎᒃ ᑕᐅᑐᒃᑕᒥᖕᓂᑦ ᐅᐃᕖᑐᑦ ᒐᕙᒪᒥ ᐱᔨᑦᑎᕋᕈᑕᐅᔪᓄᑦ 

ᐱᕙᓪᓕᐊᔾᔪᑕᐅᖏᓐᓇᕈᓐᓇᖅᑐᓂᒃ ᑲᓇᑕᒥ ᐅᐃᕖᑑᖅᐸᒃᑐᓄᑦ. 

 ᐱᕙᓪᓕᐊᔪᓕᕆᓂᖅ ᑲᓇᑕᒥ ᐅᐃᕖᑑᖅᐸᒃᑐᓄᑦ ᐅᖃᐅᓯᐅᓚᐅᕐᒥᔪᖅ. ᒥᓂᔅᑕᐃᑦ ᐅᖃᐅᓯᖃᓪᓗᐊᑕᓚᐅᖅᑐᑦ 

ᐃᑲᔪᖅᓯᕐᓂᖕᒥᑦ ᑐᓴᐅᒪᖃᑎᒌᖕᓂᐅᕙᒃᑐᓂᑦ ᐅᐃᕖᑑᖅᐸᒃᑐᑦ ᖃᑭᒪᓇᓱᐊᖅᑐᓕᕆᔩᑦ ᓇᖕᒥᓂᖃᖅᑏᓪᓗ 

ᐊᖏᒡᓕᒋᐊᖁᓪᓗᒍᑦ ᑲᓇᑕᒥ ᐅᐃᕖᑑᖅᐸᒃᑐᓄᑦ ᖃᑭᒪᓇᓱᐊᕈᑎᖓ.  

 ᐅᔾᔨᕈᓱᓕᖅᑎᑦᑎᔾᔪᑕᐅᓇᓱᐊᖅᑐᑦ ᐅᓂᒃᑲᐅᓯᐅᓚᐅᕐᒥᔪᑦ ᒥᓂᔅᑕᓄᑦ, ᐳᓚᕋᖅᑐᓕᕆᓂᖅ ᐃᖏᕐᕋᔾᔪᑕᐅᓪᓗᓂ 

ᐱᕙᓪᓕᐊᔪᓕᕆᓂᕐᒧᑦ ᑲᓇᑕᒥ ᐅᐃᕖᑑᖅᐸᒃᑐᓄᑦ. ᑕᒪᑐᒪᓂᐅᔪᖅ, ᒥᓂᔅᑕᐃᑦ ᐊᖏᖃᑎᒌᓚᐅᖅᑐᑦ 

ᑲᑎᒪᔨᕋᓛᓕᐅᕈᒪᓪᓗᑎᒃ ᕿᒥᕐᕈᖁᓪᓗᒋᑦ ᑲᑐᔾᔨᖃᑎᒌᒃᑲᓐᓂᕈᑕᐅᔪᓐᓇᖅᑐᓂᑦ ᐳᓚᕋᖅᑐᓕᕆᓂᕐᒧᑦ 

ᐱᓕᕆᐊᒃᓴᓄᑦ, ᐱᖃᓯᐅᑎᓪᓗᓂ ᐅᐃᕖᑑᖅᑐᓄᑦ ᐳᓚᕋᖅᑐᓕᕆᓂᖅ. 

 ᒥᓂᔅᑕᐃᑦ ᐅᖃᐅᓯᖃᓚᐅᕐᒥᔪᑦ ᐱᕕᐅᔪᓐᓇᖅᑐᓂᑦ ᒫᓐᓇᐅᔪᖅ ᑲᓇᑕᒧ ᓅᑉᐸᓪᓕᐊᔪᓄᑦ ᑲᑎᖅᓱᐃᓂᕐᒧᑦ 

ᐅᐃᕖᑐᑦ ᐅᖃᓪᓚᒃᐸᒃᑐᓂᑦ. ᐅᐃᕖᑑᖅᐸᒃᑐᑦ ᑲᓇᑕᒧᐊᖅᐸᓪᓕᐊᔪᑦ ᓯᕗᓪᓕᐅᔾᔭᐅᔪᒪᐃᓐᓇᖅᐳᖅ ᑲᑎᒪᔨᓄᑦ 

ᒥᓂᔅᑕᐃᓪᓗ ᐊᖏᖃᑎᒌᒃᖢᑎᒃ ᖃᓄᖅ ᐱᒻᒪᕆᐅᑎᒋᓂᖓᓂ ᓇᓗᓇᐃᕋᓱᐊᕐᓂᖅ 

ᖃᓄᐃᓕᐅᕈᑎᒃᓴᐅᔪᓐᓇᖅᑐᓂᑦ ᑕᒪᑐᒪᓂ ᐃᑲᔪᖅᓯᕐᓂᖕᒧᑦ ᓴᓈᒃᓴᐅᕙᒃᑐᓄᑦ, ᐃᖅᑲᓇᐃᔭᖅᑏᑦ 

ᓅᑦᑐᓐᓇᕐᓂᕆᔭᖏᑦ ᐱᒻᒪᕆᐅᑎᒋᓂᖏᓐᓂᒡᓗ ᐅᐃᕖᑑᖅᐸᒃᑐᑦ ᑲᓇᑕᒥ. 

 ᒥᓂᔅᑕᐃᑦ ᓇᓗᓇᐃᕈᓐᓇᓚᐅᕐᒥᔪᑦ ᖁᕕᐊᓲᑎᖃᕈᒪᓪᓗᑎᒡᓗ ᖃᓄᑯᓘᔭᖅ ᐊᓯᔾᔨᖅᑐᓄᑦ ᐊᒃᑑᑎᔪᑦ 

ᑐᓴᒐᒃᓴᓕᕆᔨᓄᑦ ᐱᕕᒋᓕᖅᑕᐅᔪᓪᓗ ᑕᒪᑐᒨᓇ ᐊᓯᔾᔨᖅᑐᑎᒍᑦ ᓯᕗᒻᒧᐊᒃᓯᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 

ᑲᓇᑕᒥ ᐅᐃᕖᑑᖅᐸᒃᑐᓄᑦ.  

 

ᑭᖑᓪᓕᕐᒥ ᐊᓪᓗᕈᑏᑦ: 
 ᑲᑎᒪᓂᖅ ᒐᕙᒪᓕᕆᔨᐅᖃᑎᒌᑦ ᑲᓇᑕᒥ ᐅᐃᕖᑑᖅᐸᒃᑐᓄᑦ ᒥᒃᓵᓄᑦ (ᑎᓯᐱᕆ 1 ᐊᒻᒪ 2, 2015, ᒪᓐᑐᕆᐋᓪ, 

ᑯᐸᐃᖕ). 

 21-ᖓᑦ ᒥᓂᔅᑕᐅᖃᑎᖐᑦ ᑲᑎᒪᓂᖏᑦ ᑲᓇᑕᒥ ᐅᐃᕖᑑᖅᐸᒃᑐᑦ ᒥᒃᓵᓄᑦ ᓴᐃᓐ ᔮᓐ, ᓂᐅᕙᓐᓛᓐᒥ, ᔫᓂ 22 

ᐊᒻᒪ 23, 2016. 

 ᓄᓇᕗᑦ ᑕᑯᒃᓴᐅᑎᑦᑎᓯᒪᕗᖅ ᐱᔪᒪᓂᕐᒥᓂᑦ MCCF-ᒥᑦ 2018-ᖑᓕᕈᓂ ᐊᑕᐅᑦᑎᒃᑰᖃᑎᖃᕐᓗᓂ 10-

ᒋᓕᖅᑕᖓᓂ ᓇᓪᓕᐅᓐᓂᖅᓯᐅᕐᓂᖕᒥᑦ ᐊᑐᓕᖅᑎᑦᑎᓂᕐᒧᑦ ᓄᓇᕗᒻᒥ ᐃᓕᑕᕆᔭᐅᓯᒪᔪᑦ ᐅᖃᐅᓯᕐᓄᑦ 

ᐱᖁᔭᕐᒥᑦ.  

 

    


